
	1. ՀՀ ֆինանսների նախարարություն
	05.04.2023

	2. 
	N 01/8-3/6460-2023

	Նախագծին կից ներկայացված հիմնավորման (այսուհետ՝ Հիմնավորում) համաձայն  ներկայումս Հայաստանի Հանրապետության դատարանների շահագործմանը հանձնված շենքերը և շենքային առկա պայմանները բավարար չեն առաջիկայում կանխատեսվող դատավորների թվակազմի ավելացման համար, ինչպես նաև դատական կազմերի և դատարաններում այլ աշխատակիցների թվակազմի ավելացման նպատակով անհրաժեշտություն կա ներգրավելու լրացուցիչ շենքային միջոցներ: Միաժամանակ հիմնավորման համաձայն Նախագծի ընդունnւմը ՀՀ 2023 թվականի պետական բյուջեում եկամուտների և ծախսերի փոփոխություն չի առաջացնի: 
Հայտնում ենք, որ վերը նշված տարածքի հատկացումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության՝ պայմանավորված նախագծի հիմնավորմամբ նշված՝ դատարանների դատավորների և այլ աշխատակիցների թվաքանակի կանխատեսվող ավելացմամբ, ինչպես նաև հատկացվող տարածքի շահագործման նպատակով հնարավոր կապիտալ ծախսերի (շենքի վերանորոգման՝ այն է դատական համակարգի պայմաններին համապատասխանեցման) հետ: 
Նախագծի հիմնավորման մեջ բացակայում է տեղեկատվություն այն մասին, թե որ դատարանն է տեղակայվելու նշված տարածքում և թե ինչ ընդհանուր պահպանման ծախսերի կհանգեցնի այն: Այդ առումով, հարկ ենք համարում նշել, որ այս տարի նախատեսվում է շահագործման հանձնել նաև Արա Սարգսյան 5/1 հասցեում գտնվող շենքը, որտեղ տեղակայվելու է ՀՀ հակակոռուպցիոն վերաքննիչ դատարանը (ներկայումս տեղակայված է Գարեգին Նժդեհ 23/1 հասցեում), ուստի այդ համատեքստում պարզաբանման կարիք ունի նոր տարածքների հատկացման անհրաժեշտությունը: 
Ինչ վերաբերում է ներկայացված Նախագծին, ապա.
Նախագծի 2-րդ կետի 1-ին ենթակետով նախատեսվում է, որոշումն ուժի մեջ մտնելուց հետո երկամսյա ժամկետում Բարձրագույն դատական խորհրդի աշխատակազմ Դատական դեպարտամետի հետ կնքել «Գույք ամրացնելու մասին» պայմանագիր՝ դրանում նախատեսելով, որ պայմանագրի նոտարական վավերացման և Պայմանագրից ծագող գույքային իրավունքների պետական գրանցման ծախսերը ենթակա են իրականացման Բարձրագույն դատական խորհրդի աշխատակազմ Դատական դեպարտամետի միջոցների հաշվին: Հայտնում ենք, որ «Կառավարչական իրավահարաբերությունների կարգավորման մասին» օրենքի 5-րդ հոդվածի 6-րդ մասի համաձայն՝ պետական մարմնի գույքը հանձնվում է իրավական ակտին համապատասխան, որը Կառավարության սահմանած կարգով հաշվառվում է նրա հաշվեկշռում, հետևաբար գույք ամրացնելու մասին Կառավարության որոշումը բավարար հիմք է համապատասխան գույքը պետական մարմնի հաշվեկշռում արտացոլելու համար և հետևաբար Նախագծի 2-րդ կետի 1-ին ենթակետով նախատեսված պայմանագրի կնքման անհրաժեշտությունը բացակայում է: 
Ելնելով վերգրյալից՝ առաջարկում ենք Նախագծին անդրադառնալ դատավորների թվաքանակի ավելացման վերաբերյալ որոշման կայացումից և դրա արդյունքներով  լրացուցիչ տարածք հատկացնելու անհրաժեշտությունը գնահատելուց հետո:  
Տեղեկացնում ենք, նաև որ ՀՀ վարչապետի մոտ 21.02.2023թ. կայացած 2024-2026 թվականների հարկաբյուջետային և ծախսային շրջանակների մասին խորհրդակցության N Վ/35-2023 արձանագրության 1-ին կետի 5-րդ ենթակետով առաջարկվել է ձեռնպահ մնալ փաստահեն հիմքով չապացուցված կերպով եկամուտներ չգեներացնող ընթացիկ ծախսերից (հատկապես կապված հաստիքների ավելացման և աշխատավարձերի բարձրացման հետ):
	Ընդունվել է մասնակի
Նախագծից հանվել է 2-րդ կետի 1-ին ենթակետը:
1. Հասցեում նախատեսվում է տեղակայել Երևան քաղաքի առաջին ատյանի ընդհանուր իրավասության քրեական դատարանը: Ներկայումս առկա է Երևան քաղաքի առաջին ատյանի ընդհանուր իրավասության քրեական դատարանի չորս նստավայր ընդհանուր 237 աշխատակիցներով, որոնց աշխատասենյակները, դահլիճները և քաղաքացիների համար սպասարկման գրասենյակները չեն համապատասխանում նոր ստանդարտներին և աշխատանքի կազմակերպման համար ոչ պատշաճ պայմաններ են, ինչը չի նպաստում աշխատանքի արդյունավետության բարձրացմանը:  
2. Ի կատարումն վարչապետի հանձնարարականի նախատեսվում է ստեղծել դատավորների,  ինչպես նաև դատական կազմերի և դատարաններում այլ աշխատակիցների համար նոր ստանդարտների աշխատասենյակներ, դատական նիստերի դահլիճներ և քաղաքացիների համար սպասարկման գրասենյակներ, ինչի արդյունքում կունենանք նոր որակի դատարան՝ նոր ստանդարտների դահլիճներ և սպասասրահներ:
3. Անշարժ գույքի հատկացումը պետական բյուջի մասով չի հանգեցնի լրացուցիչ ֆինանսական միջոցներ, քանի որ հատկացվող անշարժ գույքի շահագործման նպատակով հնարավոր կապիտալ ծախսերը նախատեսվում է իրականացնել ԵՄ աջակցության Հայաստանի Հանրապետությունում դատական ոլորտի բարեփոխումների իրականացման դրամաշնորհային ծրագրի շրջանակներում:


	3. Բարձրագույն դատական խորհուրդ
	28.03.2023

	
	N ԴԴ/452-23

	     ՀՀ կառավարության «Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին» 2011 թվականի փետրվարի 17-ի N 304-Ն որոշման Հավելվածի 3-րդ մասի 10-րդ կետի համաձայն՝ անշարժ գույքի անհատույց օգտագործման տրամադրման մասին Հայաստանի Հանրապետության կառավարության որոշումն ուժի մեջ մտնելուց հետո Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն՝ որոշմամբ սահմանված ժամկետով և պայմաններով համապատասխան իրավաբանական ու ֆիզիկական անձանց հետ կնքում է անհատույց օգտագործման մասին պայմանագիր (…):
     Ելնելով վերոնշյալ իրավակարգավորման պահանջից՝ առաջարկվում է Նախագծի 2-րդ կետի 1-ին ենթակետում «Գույք ամրացնելու մասին» բառերը փոխարինել «Գույքի անհատույց օգտագործման մասին» բառերով:
	Չի ընդունվել
Նախագծից հանվել է 2-րդ կետի 1-ին ենթակետը:


	4. ՀՀ տարածքային կառուցվածքների և ենթակառուցվածքների նախարարություն
	03.04.2023

	
	N ԳՍ//9274-2023

	1. Նախագծի 1-ին կետից հանել «շինությունից» բառը, իսկ «5995 քառ. մետր մակերեսով տարածքն» բառերը փոխարինել «0.5995 հա մակերեսով հողամասը (այսուհետ՝ անշարժ գույք)» բառերով,
2. Նախագծի 1-ին կետում նշված «ամրացնել» բառից առաջ լրացնել «հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և» բառերը, քանի որ անշարժ գույքն ամրացված է վերջինիս,
3. Վերը նշվածով պայմանավորված՝ խմբագրել Նախագծի վերնագիրը հետևյալ կերպ. «Անշարժ գույք հետ վերցնելու և ամրացնելու մասին»,
4. Նախագծի 2-րդ կետի 1-ին ենթակետը հանել,
5. Նախագծի 2-րդ կետի 2-րդ ենթակետում նշված «սույն կետի 1-ին ենթակետում նշված աշխատանքների ավարտից հետո» բառերը փոխարինել «սույն որոշումն ուժի մեջ մտնելուց հետո» բառերով, իսկ «տարածքի» բառը՝ «անշարժ գույքի» բառերով:
	Ընդունվել է
Նախագծում կատարվել են համապատասխան փոփոխությունները:

